
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos Fawrth, 

14eg Chwefror 2023, yn Ysgol Cribyn 

PRESENNOL 

Cynghorwyr : Dan Evans (Cadeirydd yn absenoldeb y Cyng. Lyn Williams), Glyn Davies, 

Gerwyn Owen, Alan Henson, Lynford Thomas, Hywel Ifans, Johnny Davies. 

Y Cyng. Ceris Jones, Cynghorydd Sir. 

 

1.YMDDIHEURIADAU           Y Cyng. Lyn Williams (Cadierydd), Melinda Williams, Haf Hughes, 

Harry Williams 

2. PERSONOL   

• Croesawyd y Cyng. Johnny Williams yn ôl yn dilyn cyfnod o salwch. 

• Yn ei absenoldeb dymunwyd yn dda i’r Cadeirydd sydd yn cael triniaeth ar hyn o 

bryd. 

• Cydymdeimlwyd â’r Cynghorwyr Gerwyn Owen a Harry Williams ill dau wedi colli 

brawd-yng-nghyfraith yn ddiweddar. 

 

3. DATGELU BUDDION PERSONOL    

8.i a ii.  A 223005 ac A230066 Volac. Y Cyng. Alan Henson.  Cwblhawyd ffurflen datgan 

diddordeb. 

4. CADARNHAU COFNODION 13eg Rhagfyr, 2022 

Nodwyd gan y Cyng. Hywel Glyn bod y mis yn anghywir ar y cofnodion (Tachwedd yn lle 

Rhagfyr).  Cofnodwyd a derbyniwyd y newid a chynigiwyd bod y cofnodion yn gywir gan y 

Cyng. Lynford Thomas ac eiliwyd gan y Cyng. Alan Henson.  

5. MATERION YN CODI 

11.ii  Problem Dŵr Dihewyd.  Anfonwyd llythyr at Dŵr Cymru ond heb gael ymateb. 

Nododd y Cyng. Hywel Glyn fod pethau wedi gwella. 

11.iv  Baw cwn yn Felinfach. Cafwyd ymateb gan y Dog Warden yn gofyn i gysylltu a’r Sir 

am y cynllun Your Dog Your Mess. Y Clerc wedi cysylltu etoo wythnos diwetha’ ond dal 

heb gael ymateb. Penderfynwyd cysylltu unwaith eto. 

11.i.a. Golau Stryd Bro Henllys.  Darllenwyd ymateb gan Simon Bray yn datgan nad oedd 

arian ar gael i wneud y gwaith hwn ond yn amlinellu’r costau pe bai’r Cyngor Cymuned 

yn dymuno bwrw ymlaen â’r gwaith ei hunan sef £2,000.00 

11 i.b.ac c. Golau Stryd Maesymeillion / Dihewyd 

Derbyniwyd yr un ateb ag 11 i.a. uchod.  O ran Maesymeillion mae’r Clerc wedi cysylltu 

eto a Simon Bray i ofyn pam nad yr yswiriant sy’n talu am hwn gan taw damwain oedd yr 

achos am y difrod, ond heb dderbyn ymateb.  Nodwyd unwaith eto bwysigrwydd y 



goleuadau yn Dihewyd a Bro Henllys.  O ran Dihewyd dyma’r ffordd sy’n arwain at dair o 

ganolfannau cymdeithasol y pentre’ sef yr Eglwys, y Capel a’r Neuadd.  Ac o ran Bro 

Henllys, codwyd y pryder oherwydd y nifer o henoed sy’n byw yn y tai rhwng 51a 54 Bro 

Henllys. 

Yn dilyn trafodaeth gynhwysfawr am yr opsiwn a roddwyd gerbron penderfynwyd ar 

gynnig y Cyng. Hywel Glyn ac a eiliwyd gan y Cyng. Lynford Thomas i gysylltu ag Adran y 

Priffyrdd A Gwasanaethau Amgylcheddol i ofyn: 

i. a oes arian wedi ei glustnodi ar gyfer cyflawni’r gwaith hwn yn yr amserlen waith ar  

       gyfer 2023-24? 

ii. os na, a ydi’r Cyngor Sir felly’n derbyn y cyfrifoldeb yn erbyn y risgiau perthynol 

iii. ai’r yswiriant fydd yn talu am y gwaith adfer y tu allan i Maesymeillion? 

 

6. ADRODDIAD Y CYNGHORYDD SIR 

Nododd y Cyng. Ceris Jones nifer o’r cyfarfodydd amrywiol y bu’n mynychu yn ystod y deufis 

diwethaf. Soniodd hefyd am rôl y Cyngor wrth ddarparu cyflenwadau dŵr i drigolion 

Aberaeron a’r cylch yn ystod yr argyfwng diweddar a’r gwaith o gadw’r ffyrdd yn glir yn 

ystod tywydd rhewllyd mis Rhagfyr. Bydd yn ymweld â thair o ffermydd y Cyngor ‘fory a 

cheir adroddiad yn y cyfarfod nesa.  Nododd hefyd nifer o geisiadau gan drigolion yr 

etholaeth sydd yn cael ei sylw ar hyn o bryd.  Bu hefyd yn ateb cwestiynau parthed cyllideb 

2023-24. 

 

7. CYLLID 

i. Tâl y Clerc mis Rhagfyr a Ionawr - £203.40 
ii. Costau Etholiad. £170.00 (yn cal ei dynnu o’r Praesept 2023-24) 
iii. Hyfforddiant. Talwyd £35.00 i Un Llais Cymru am hyfforddiant Y Cyng. Lynford  
      Thomas 
iv. Cronfa’r Cadeirydd. Penderfynwyd trosglwyddo £190.00 fel bod £300 yn y cyfri. 
v. Cyllideb rhoddion.  Yng nghyfarfod mis Rhagfyr nodwyd bod £760 yn weddill yn y  

gyllideb rhoddion.  Nododd y Clerc ei bod wedi rhoi’r ffigwr anghywir a £540 oedd yn 
weddill. O’r herwydd fe aeth y gyllideb i -£140.00.  Yn dilyn trafodaeth penderfynwyd 
trosglwyddo £140 o gyllideb prosiectau arbennig i’r gyllideb rhoddion felly’n dod â 
chyllideb rhoddion i £0.00 
 

8. CYNLLUNIO  
i.  A230005 VOLAC.  Cadarnhawyd cefnogi’r cais hwn ar 20/01/23. 
ii. A230066 VOLAC – Cais am Portakabin arall ar gyfer ‘laundry room’ am 2  
flynedd.  Penderfynwyd ei gefnogi. 

 
9. PWYLLGOR ARDAL CEREDIGION 23/01/23 
 Cynhaliwyd y cyfarfod ar zoom.  Ni fu cynrychiolaeth o’r Cyngor. 



 
10. GOHEBIAETH 
 

i. Llythyr diolch wrth HAHAV am y rhodd o £50.00 

ii. Llythyr diolch wrth Ambiwlans Awyr am y rhodd o £300 

iii. Llythyr o ddiolch wrth Urdd Ceredigion am y rhodd o £100 

iv. Llythyr o ddiolch wrth Tenovus am y cyfraniad o £100 

v. Eisteddfod Dihewyd.  Gan fod dyddiad Eisteddfod Dihewyd wedi newid oherwydd 
Covid, hwn yw’r ail gais am nawdd yn yr un flwyddyn ariannol. Penderfynwyd trafod  
y cais hwn yn y flwyddyn ariannol newydd. 

 

 
 

11. UNRHYW FATER ARALL 

i. Llwyodraethwyr Ysgol Dihewyd.   Penderfynwyd cynnig enw’r Cyng.  

      Gerwyn Owen i barhau ar Fwrdd Llywodraethol Ysgol Dihewyd. 

ii. Banc Lloyds. Gan fod y banc yn cau ym mis Mai penderfynwyd checo’r mandad ac  

ychwanegu enwau’r cynghorywr nad sy’n gymwys i arwyddo ar hyn o bryd. 

iii. Adroddiad Bioamrywiaeth.  Dosbarthwyd a derbyniwyd Adroddiad 2022. Fe’i 

       gyhoeddir ar y wefan.  

iv. Michael Morgans.   Tynnwyd llun y Cadeirydd a’r Is-Gadeirydd gyda Michael, enillydd  

Gwobr y Gymuned 2022.  Y manylion ar y wefan ac Aeron 360 a bydd yn cael ei  

anfon i Lais Aeron. 

v. Ambiwlans Awyr.  Tynnwyd llun y Cadeirydd a chynrychiolydd o’r Ambiwlans Awyr  

am y rhoddion i Ambiwlans Awyr Plant (£150) a’r Ambiwlans Awyr (£300) yn ystod  

2022-23.  Y stori i’w weld ar y wefan. 

vi. Ymgynghoriad Hywel Dda.   Penderfynwyd y byddai’r Clerc yn ymateb ar ran y  

Cyngor. 

vii. Teiar Abermeurig.  Penderfynwyd cysylltu â Tudur Jones i symud y teiar. 

viii. Golau Stryd SL38 351 Cribyn.  Mae’r golau ynghynn trwy’r dydd. Penderfynwyd 

cysylltu ag Adran y Priffyrdd. 

ix. Meinciau.  Dewiswyd Alan, Glyn a Hywel i fynd gyda Lynford i checo meinciau’r  

pentrefi.  Dyddiad yw bennu. 

x. Bocsus blodau.  Penderfynwyd y byddai’r Cynghorwyr ym mhob pentre’ yn  

cymennu’r bocsus yn barod ar gyfer plannu yn y gwanwyn. . Penderfynwyd hefyd 

symud un o focsus blodau Tempe Bar i Bont Creuddyn ac i ofyn i Nia Jones am  

syniadau ar gyfer ei leoli.   

xi. Pont Glanafon Cribyn.  Tynnodd y Cyng. Gerwyn Owen sylw at goeden sydd angen ei  

thorri wrth bont Glanafon.  Penderfynwyd y byddai’r Cyng. Alan Henson yn cysylltu â 

pherchennog y tir.  

 

12. DYDDIAD A LLEOLIAD Y CYFARFOD NESAF  -    14/03/2023 Neuadd Felinfach 

 



 

 

 

 

 

 

 

 

 

 

 

 

 

 

 

 

 

 

 

 

GWOBR Y GYMUNED 

MICHAEL MORGANS 

Dyfarnwyd Gwobr y Gymuned 2022 i Michael Morgans, yn gyntaf, am ei wasanaeth gydag 

Ambiwlans Sant Ioan am bron i drigain mlynedd a fel hyfforddwr Cymorth Cyntaf gyda’r 

gwasanaeth yn lleol ac yn genedlaethol 



Mae wedi rhoi o’i amser yn ddi-flino i hyfforddi cenedlaethau o bobol ifanc, a phobol hŷn, yn 

y sgiliau pwysig hynny all achub bywydau – heb fyth dderbyn ceiniog am ei amser a’i 

arbenigedd. 

Mae Michael hefyd wedi bod yn bwysig iawn o fewn ein cymunedau am ei ofal dros y 

diffibrilwyr a’i  gyngor i ni fel Cyngor Cymuned parthed eu gofal. Mae e’n cadw llygad arnyn 

nhw’n gyson ac yn rhoi gwybod yn syth os oes angen batri neu badiau newydd arnynt.  Ei 

enw ef sydd yn diffibriliwr Felinfach, ei filltir sgwâr, pe bai rhywun angen help – gweithred  

sydd ymhell dros ben y gofyn. 

Derbyniodd gydnabyddiaeth MBE yn y flwyddyn 2000 am ei ymroddiad i’r gwasanaeth 

trallwyso gwaed. 

Fe gofiwch chi mae’n siwr, wrth ymgymryd â’i ddileit o gerdded, llwyddodd Michael i arbed 

difrod mawr i Ysgol Felinfach pan sylwodd ar dân yn y gegin yn flygeiniol rhyw fore.  

Teimlad y panel dewis oedd ei fod yn cwrdd â chymaint o’r meini prawf sydd ar ein rhestr ac 

yn bleser felly i allu cyflwyno plac Gwobr y Gymuned iddo am 2022. 

Llongyfarchiadau. 

 

 

 

 

 

 

 

  

 
 

 

 

 

 

 

 



 

 

 

 


